
Baviaans wil met water boer
Maak dalk meer
geld as hulle
die bron aan
ander verskaf
MARISKA SPOORMAKER
Port Elizabeth

As daar te min water vir al-
mal is om lonend te kan
boer,moethulle maareer-

dermethoëgehalte envolhoubare
watervoorsiening boer.

Dít, in ’n neutedop, is van die
planne wat nou in die oudste boer-
derygedeelte van die Baviaans-
kloof bedink word om die 12 boere
se waterpenarie in ’n moontlike
geleentheid om te skep.

Reënval het die afgelope paar
jaar drasties in dié gebied afge-
neem, die ondergrondse water-
bronne is byna uitgeput én die
meeste vleilande (wat as water-
spens water bly vrystel) is ook al
vernietig.

Met dít in ag genome mag dit
oorambisieusklinkommetwater-
voorsiening te wil boer, maar vol-
gensmnr.PieterKruger, ’nboerin
die Baviaanskloof, lê die geheim
in1998 sewaterwet.Ditbevat twee
baie belangrike bepalings vir die
Baviaanskloof-boere:
) Dat diegene wat wel gebruiks-
reg van water het, dit aan ’n ander
kan verkoop, en
) Dat diegene wat die ekosisteme
in ’n bepaalde opvangsgebied só
bestuur dat hoëgehalte water
maksimaal kan vloei na die gebie-
de waar dit nodig is, daarvoor ver-
goed kan word.

Inligting wat kan bydra tot die
implementering van die waterwet
binne die Baviaanskloof-Kouga-
gebied,wordreedsdeurdiesiviele
raadgewende ingenieurs Jeffares
& Green in opdrag van die Water-
navorsingsraad gedoen.

Die uiteindelike doel is die tot-
standkoming van opvangsgebie-
dekomitees.

Die Baviaanskloof-boerderyge-
bied en sy naasgeleë Wildernisge-
bied is ’n belangrike deel van die
opvangsgebied van die Kouga-
dam, wat op sy beurt weer water
aandieboere indieGamtoosvallei
en die Nelson Mandela Metropool
verskaf.

“Die voordele wat die Baviaans-
kloof-rehabilitasie vir die Kouga-

dam inhou, is onder meer vermin-
derde slikinhoud van water wat
diedaminvloei, verbeterdewater-
gehalte en effektiewe vloedbe-
heer,” het Kruger gesê.

Dié ekstra water sal baie wel-
kom wees in die Gamtoosvallei
aan die ander kant van die Kouga-
dam, waar intense verbouing van
sitrus, vrugte en groente is en die
boerebaieafhanklikvanbesproei-
ingswater is.Tog lykditasofdinge
kan lol as die boere besluit om ook

hul waterregte te verkoop.
“Enige ekstra water wat ons vir

die boere van die Gamtoosvallei
kan koop, sal onderhandelbaar
wees en ek is seker Port Elizabeth
sal dieselfde sê. Die groot ding is
net: die hoeveelheid water wat
deur hierdie nuwe boerderyprak-
tyk beskikbaar gestel kan word,
salmeetbaarmoetwees,”hetmnr.
Pierre Joubert, hoofbestuurder
van die Gamtoos-besproeiings-
raad op Patensie, uitgewys.

Oplossings word ontwikkel vir die kwynende waterbronne van die boederygedeelte wat oor 70 km in die Baviaanskloof strek. Een is om met gehaltewatervoorsie
ning te boer. Foto: MARISKA SPOORMAKER

waterprojekte

J Die aanplant van spekbome teen
die berghellings om die natuurlike
plantdigtheid van die veld te her
stel. Op sy beurt help dit ook met
die vermindering van waterafloop;
bekamp erosie en kanselleer kool
suurgas uit. Buitelandse maatskap
pye wat hul koolstofvoetspoor wil
verklein, finansier dié projek.
J Die rehabilitasie van die verniel
de alluviale waaiers van syklowe
wat by die Baviaanskloofrivier en
vloedvlakte aansluit. Dit sal help
om die natuurlike vloeipatroon van
die rivierstelsel te herstel en veral
die grondwatervlak help aanvul.
(Met behulp van beperkte finansie
ring van die Nederlandse regering
is daar al met ’n paar aanvangspro
jekte begin.)
J Rehabilitasie aan die hoofstroom
van die rivier is daarop gemik om
eerstens die vloeitempo van die ri
vier te verlaag en daardeur erosie
binne die rivierbedding te bekamp.
Erosie binne die rivierbedding het
die afgelope dertig jaar veroorsaak
dat vleilande hulself doodgebloei
en die watertafel van die rivier ge
weldig gedaal het. (’n Aansoek om
finansiering van dié projek is by die
departement waterwese se Werk
Vir Vleilandeprojekte ingedien).
) Presence, ’n Nederlandse omge
wingsbewaringsgroep, is verant
woordelik vir die koördinering en
skakeling tussen die rolspelers en
projekte. Die groep moet ook alle
inligting oor die gevolgtrekkings
van die studies aan die Baviaans
kloofgemeenskap deurgee.

landbou

Die bekendmaking van Jeffares &
Green se navorsing oor die
implementering van die waterwet
in die BaviaanskloofKouga
opvangsgebied, sal grondgebrui
kers help om beter ingeligte
besluite oor toekomstige grondge
bruik binne die Baviaanskloofboer

derygebied te neem.
Verder wil dit voorkom of landbou

ers in die toekoms dalk soveel uit eko
sisteemdienste (in opvangsgebiede)
en die verkoop van koolstofkrediete
kan verdien dat hulle minder afhank
lik van landbouproduksie as hoof
ekonomiese aktiwiteit kan raak.

Toerusting
van R1 m.
kry voete
HELGA VAN STAADEN
Port Elizabeth

Toerusting van meer as R1 mil-
joen is by die Nelson Mandela-
baai-metropool se verkeersde-
partement gesteel.

Die metro is egter tjoepstil
wilhomegternieuitlaatoordie
voorvalwatverledeDonderdag
by sy kantore in Sidwell plaas-
gevind het nie. Mnr. Kupido
Baron, munisipale woordvoer-
der, was gister net bereid om
die voorval te bevestig.

“Daar was wel diefstal. Ons
wil geen verdere kommentaar
lewer nie uit vrees dat ons die
ondersoek kan belemmer.”

Die Burger het van ’n bron
verneem vier digitale spoedka-
meras van sowat R255 000 elk
en talle rekenaars is gesteel.
Verder is daar verneem dat
daar geen alarmstelsel by die
verkeersdepartement is nie.
Die twee kringtelevisiekame-
ras is maande reeds buite wer-
king.

Die kantore word deur twee
sekerheidswagtevan’nprivate
maatskappy bewaak.

Dit is nie seker of die seker-
heidswag wel sy patrollies ge-
doen het nie en daar is ook nie
’n manier hoe dit vasgestel kan
word nie omdat die klokstelsel
by die verskillende aanmel-
dingspunte ook maande lank
buite werking is.

Mnr. Gustav Rautenbach,
DA-woordvoerder oor veilig-
heid en sekuriteit in die metro,
het gister gesê iemand moet
verantwoordelik gehou word
vir die diefstal.

Hy beplan om ’n dringende
mosie hieroor op Vrydag se ko-
miteevergadering oor veilig-
heid en sekuriteit ter tafel te lê.

Beserings aan lyke skok, hoor hof
CLARISSA VENTER
Port Elizabeth

Die verhoor van ’n man van
Walmerwatvandiemoordop
twee vermeende koperdiewe
aangekla word, is gister on-
derbreek toe hy van lighoof-
digheid gekla het.

Mnr. Leslie Kretzmann
(63) van Smallstraat het na
bewering op 12 Junie 2008
twee vermeende diewe in sy
erfmet ’nhaelgeweerdoodge-
skiet.

Sy regsverteenwoordiger,
adv. Gerhard Cilliers, het net
ná die middageteverdaging
in die Oos-Kaapse hoogge-
regshof gesê sy kliënt kla van
lighoofdigheid en vind dit
moeilik om te konsentreer.

“My kliënt is ’n diabeet en
ek dra persoonlik kennis van
sytoestand.Eksalditverkies
as ons afstaan, omdat hy nie
ten volle kan konsentreer
nie.”

Regter Irma Schoeman het
ondanks adv. Jason Thysse,
staatsaanklaer, se besware
Cilliers se versoek toege-
staan en die saak tot vanog-

gend uitgestel.
Die staat beweer Kretz-

mann het twee minderjari-
ges, Siphamandla Nongqo-
tho (16) en Siyanda Cekiso
(15), met opset koelbloedig
doodgeskiet nadat hulle sy
werf betree het.

Kretzmann ontken skuld
en voer aan hy het in nood-
weer opgetree.

Vroeër is berig Nongqotho
en Cekiso het glo koperpype

op Kretzmann se werf ge-
steel,maarvandiéaantyging
word nêrens in die klagstaat
melding gemaak nie.

Ao. Kelvin Swartbooi, vir
die staat, het gisteroggend
voor die saak uitgestel is, ge-
tuig hy het verskeie foto’s
van die toneel geneem en be-
wysstukke versamel.

“Daar het twee lyke op die
grond gelê met koperpype
langsaan en bo-op die een lig-
gaam.”

Hy het getuig Kretzmann
het in ’nkamer indiehuis ge-
sit en dat hulle (die polisie)
dadelik ’n onderhoud met
hom gevoer het.

“Daar is ook langs elk van
die oorledenes ’n mes ge-
vind.” Geen vingerafdrukke
is op die messe gevind nie.

“Die oorledenes het baie,
baie beserings aan hul ligga-
me gehad.”

Hy het na die bewysstukke
– foto’s van die lyke – verwys
en dit as skokkend bestem-
pel.

“ ’nMensvoel eintlik onge-
maklik as jy daarna kyk.”

Die saak duur voort.

Mnr. Leslie Kretzmann gister
buite die hof. Foto: WERNER HILLS

Briljante dosent sterf in tref-en-trap
JOANÉ VAN DER MERWE
Port Elizabeth

Die polisie is op die spoor van
die bestuurders van die motors
wat ’n universiteitsdosent dié
naweek in ’n tref-en-trap-onge-
luk doodgery het.

Dr. Calvin Blignault (30) van
die Nelson Mandela Metropoli-
taanse Universiteit (NMMU) is
Saterdagoggend vroeg op slag
dood toe ’n motor glo sy motor-
fiets van agter getref het.

Die polisie het gisteraand ge-
sê dit wil voorkom of twee mo-
tors in Kaapweg resies gejaag
het toe Blignault op die hoek
van Stella Londt-rylaan op sy
motorfiets, wat hy skaars ’n
week lank gehad het, getref is.

“Ons het gister ’n silwer
BMW in Pyottstraat, Syden-
ham, gekry wat ons moontlik
met die ongeluk kan verbind.
Forensiese toetse moet egter
nog op die motor gedoen word.

“Niemand is tot dusver in
hegtenisgeneemnieendiepoli-
sie is nog op soek na ’n tweede
motor wat moontlik betrokke
was,” het kapt. Sandra Janse
van Rensburg, polisiewoord-

voerder, gister gesê.
Volgens Janse van Rensburg

het die een motor Blignault se
motorfiets getref en die tweede
motor bo-oor hom gery.

Volgens sy neef, mnr. Reino
Louw (40), het ooggetuies ge-
sienhoedriemense in ’n silwer
motor kort ná die voorval van
die toneel af gevlug het.

“Iemandhet ’nslaggehooren
gaan kyk wat gebeur het. Oog-
getuies het menseuit ’n silwer
motor sien klim om te kyk wat

gebeur het, maar hulle het ge-
vlugtoehulleagterkomwatpas
gebeurhet,”hetLouwgisterge-
sê.

Een van die insittendes het
glo gesê: “Kom, hier moet ons
fXof!”

Blignault het sy meesters- en
doktorsgrade in meganiese in-
genieurswese aan die NMMU
voltooi.

Hy het twee en ’n half jaar as
’nprojekleierbydie sweisinsti-
tuutThe Welding Institute in
Cambridge, Engeland, gewerk
voordathyin2008assenior lek-
tor by die NMMU aangestel is.

Blignault se dood het sy ou-
ers,AubreyenNolene,hardge-
tref. Almal wat hom geken het,
was gaande oor hom; hy was so
’n ordentlike man,” het Louw
gesê.

“Die universiteitsgemeen-
skap is geskok.Onsvertroudat
die reg sy beloop sal neem. Ons
betreur die tragiese heengaan
van dr. Blignault. Hy was ’n ge-
liefdedosentenkollega.Onsbe-
tuig ons innige medelye met sy
familie,” het me. Roslyn Baat-
jies, NMMU-woordvoerder,
gister gesê.

Dr. Calvin Blignault van die Nelson
Mandela Metropolitaanse Universi
teit is Saterdagoggend vroeg op
slag dood in ’n oënskynlike
trefentrapongeluk. Foto: VERSKAF


